
დასკვნა ფინანსური ანგარიშგების შესახებ  
 
        სამინისტრო ხელმძღვანელობას                                  

აუდიტის დეპარტამენტმა აჭარის ავტონომიურ რესპუბლიკაში ჩაატარა  აჭარის 

ავტონომიური რესპუბლიკის სოფლის მეურნეობის სამინისტროს ფინანსური 

აუდიტი, რომელიც მოიცავს სამინისტროსს ბალანსს 2014 წლის 31 დეკემბრის 

მდგომარეობით და მასთან დაკავშირებულ ანგარიშებს. აუდიტი მოიცავს შემდეგ 

ანგარიშებს: ანგარიში შემოსულობებისა და ხარჯების ეკონომიკური კლასიფიკაციის 

მიხედვით, ანგარიში არაფინანსური აქტივებით საკასო ოპერაციების შესახებ, 

ანგარიში ფინანსური აქტივებით და ვალდებულებებით საკასო ოპერაციების შესახებ, 

ანგარიში წმინდა ღირებულების შესახებ, ანგარიში არაფინანსური აქტივების მიღება-

გასვლის შესახებ და ანგარიში ავტომანქანების ექსპლუატაციაზე გაწეული ხარჯების 

შესახებ. აუდიტი ასევე მოიცავს ანგარიშს ეკონომიკური ნაკადების შედეგად 

ფინანსური აქტივებისა და ვალდებულებების ცვლილებების შესახებ. 

       ხელმძღვანელობის პასუხისმგებლობა  
 
აჭარის ავტონომიური რესპუბლიკის სოფლის მეურნეობის სამინისტროს 

ხელმძღვანელობა პასუხისმგებელია ფინანსური ანგარიშგების მომზადებასა და მის 

სამართლიან წარდგენაზე საქართველოს პრეზიდენტის 1998 წლის 6 თებერვლის №70 

ბრძანებულებით დამტკიცებული „საქართველოში ბუღალტრული აღრიცხვისა და 

ანგარიშგების შესახებ“ დებულების, საქართველოს ფინანსთა მინისტრის 2007 წლის 28 

დეკემბრის №1321ბრძანებით დამტკიცებული „ავტონომიური რესპუბლიკების 

ბიუჯეტებისა და ადგილობრივი თვითმმართველი ერთეულების ბიუჯეტების 

დაფინანსებაზე მყოფი ორგანიზაციების ბუღალტრული აღრიცხვის შესახებ“ 

ინსტრუქციისა და 2008 წლის 16 აპრილის „ბიუჯეტების დაფინანსებაზე მყოფი 

ორგანიზაციების ბუღალტრული ანგარიშგების ფორმების დამტკიცების შესახებ“ N364 

ბრძანების შესაბამისად. აღნიშნული პასუხისმგებლობა მოიცავს შიდა კონტროლის 

სისტემის შემუშავებას, დანერგვასა და შენარჩუნებას, რაც საჭიროა ისეთი ფინანსური 

ანგარიშგების მომზადებისა და წარდგენისათვის, რომელიც არ შეიცავს შეცდომით ან 

განზრახ არამართლზომიერი ქმედებით (თაღლითობით) გამოწვეულ არსებით 

უზუსტობებს, ასევე საქმიანობისა და ფინანსური სისტემების საქართველოს 

კანონმდებლობასთან შესაბამისობის შემოწმებას. 

        აუდიტორის პასუხისმგებლობა 

აუდიტის დეპარტამენტი აჭარის ავტონომიურ რესპუბლიკაში 

პასუხისმგებელია, აუდიტის საფუძველზე გამოთქვას მოსაზრება წარმოდგენილ 

ფინანსურ ანგარიშგებაზე. აუდიტი წარიმართა უმაღლესი აუდიტორული 

ორგანოების საერთაშორისო სტანდარტების (ISSAI) შესაბამისად. აღნიშნული 

სტანდარტებით მოითხოვება აუდიტორების მიერ ეთიკის მოთხოვნების დაცვა, 

აუდიტის დაგეგმვა და წარმართვა იმგვარად, რომ მიღებულ იქნეს გონივრული 

რწმუნება იმის შესახებ, შეიცავს თუ არა ფინანსური ანგარიშგება არსებით 

უზუსტობებს.  

   აუდიტი ითვალისწინებს პროცედურების ჩატარებას აუდიტორული 

მტკიცებულებების მოსაპოვებლად ფინანსურ ანგარიშგებაში ასახული თანხებისა და 

განმარტებითი შენიშვნების შესახებ. პროცედურები შეირჩევა აუდიტორის 

პროფესიული განსჯის საფუძველზე, რაც მოიცავს ფინანსური ანგარიშგების 

არსებითი უზუსტობების რისკების შეფასებას, რომლებიც გამოწვეულია 

თაღლითობით ან შეცდომით. ამ რისკების შეფასების დროს აუდიტორი 

განსაზღვრავს შესაფერისია თუ არა შიდა კონტროლი სამართლიანი და უტყუარი 

ფინანსური ანგარიშგების მომზადებისთვის. შიდა კონტროლის შეფასება მიზნად 

ისახავს მოცემული გარემოებების შესაფერისი აუდიტორული პროცედურების 

დაგეგმვას და არა შიდა კონტროლის ეფექტიანობაზე მოსაზრების გამოთქმას. 

აუდიტი აგრეთვე გულისხმობს ხელმძღვანელობის მიერ გამოყენებული სააღრიცხვო 

პოლიტიკისა და მნიშვნელოვანი სააღრიცხვო შეფასებების მართებულობის 

შეფასებას, ასევე მთლიანად ფინანსური ანგარიშგების წარდგენის შეფასებას. 

   ჩვენს მიერ მოპოვებული აუდიტორული მტკიცებულებები საკმარისი და 

შესაფერისია აუდიტორული მოსაზრების გამოსათქმელად საჭირო საფუძვლის 

შესაქმნელად. 
 

პირობითი მოსაზრების საფუძველი ფინანსური ანგარიშგების 

შესახებ 
 

1. სამინისტროს კონსოლიდირებულ ბალანსში ბიუჯეტიდან მიღებული 

დაფინანსების ნაწილში 56 931 ლარის არასწორად ასახვა, საბიუჯეტო სახსრების 

მართვასთან დაკავშირებულ ხარვეზებზე  მიუთითებს. 

სამინისტროს 2014 წლის ნაერთი ბალანსით გაწეული საკასო ხარჯები 

შეადგენს 5 937 429 ლარს1, ფინანსურ ანგარიშგებაში კი  ბალანსის ფორმა N3-ში, 

ბიუჯეტიდან მიღებული დაფინანსება დაფიქსირებულია 5 994 360 ლარი, ანუ 

                                                           
1
 ხარჯები 5 400 114 ლარი, არაფინანსური აქტივები 530 690 ლარი, ვალდებულებები 6 625 ლარი. 

გაწეულ საკასო ხარჯებთან შედარებით 56 931 ლარით მეტი, რაც გამოწვეულია  სსიპ 

,,ლაბორატორიული კვლევითი ცენტრის“ 2014 წლის ფინანსურ ანგარიშგებაში 

არსებული უზუსტობებით, კერძოდ, დამტკიცებული ბიუჯეტით ცენტრის 2014 

წლის ასიგნება  შეადგენს 410 260 ლარს. გაწეული საკასო ხარჯი შეადგენს 408 315  

ლარს2. ფინანსურ ანგარიშგებაში კი ბალანსის ფორმა N3-ში, ბიუჯეტიდან მიღებული 

დაფინანსება დაფიქსირებულია 465 248 ლარი 3 , ანუ მიღებულ ასიგნებასთან  

შედარებით  56 933  ლარით მეტი. 

2. სამინისტროს კონსოლიდირებულ ბალანსში 693,33 ლარი არ არის ასახული 

დებიტორულ დავალიანებად, რაც საბიუჯეტო სახსრების მართვასთან 

დაკავშირებულ ხარვეზებზე  მიუთითებს. 

ა(ა)იპ ,,აგროსერვის ცენტრის“ დირექტორის 2014 წლის 19  მაისის N85 

ბრძანების საფუძველზე, ცენტრის თანამშრომელი 4  2014 წლის 20 მაისიდან 23 

ივნისამდე, გასულია  შვებულებაში და გადახდილია 1 733,33 ლარი, მათ შორის 

თანამდებობრივი სარგო 1 040 ლარი და  საშვებულებო ანაზღაურება 693,33 ლარი. 

2014 წლის ივნისის თვეში აღნიშნულ თანამშრომლეზე გაცემულია ივნისის თვის 

სრული თანამდებობრივი სარგო 1 040 ლარი. სულ მაისისა და ივნისის თვეში 

გაცემულია 2 773 ლარი, ანუ ორი თვის თანამდებობრივ სარგოსთან (1040*2=2080 

ლარი) შედარებით 693,33 ლარით მეტი, ამასთან აღნიშნული სხვაობა „სხვა 

მოკლევადიანი მოთხოვნების“ სახით არ არის ასახული 2014 წლის წლიურ ფინანსურ 

ანგარიშგებაში5. 

   პირობითი მოსაზრება ფინანსური ანგარიშგების შესახებ  

       ჩვენი აზრით, პირობითი მოსაზრების საფუძვლებში აღწერილი საკითხების 

ფინანსურ ანგარიშგებაზე შესაძლო გავლენის გარდა, წარმოდგენილი ფინანსური 

ანგარიშგება, ყველა არსებითი ასპექტის გათვალისწინებით, სამართლიანად ასახავს 

აჭარის ავტონომიური რესპუბლიკის სოფლის მეურნეობის სამინისტროს ფინანსურ 

მდგომარეობას 2014  წლის 31 დეკემბრის მდგომარეობით, აგრეთვე სამინისტროს  

                                                           
2
  ხარჯები 338 315  ლარი და არაფინანსური აქტივების ზრდა 70 000  ლარი. 

3
 დარღვეულია საქართველოს ფინანსთა მინისტრის 2007 წლის 28 დეკემბერი №1321 ბრძანებით 

დამტკიცებული „ავტონომიური რესპუბლიკების ბიუჯეტებისა და ადგილობრივი თვითმმართველი 

ერთეულების ბიუჯეტების დაფინანსებაზე მყოფი ორგანიზაციების ბუღალტრული აღრიცხვის 

შესახებ“  ინსტრუქციის 33-ე  მუხლის მე-2 და მე-7  პუნქტის მოთხოვნები. 
4. რესან ჩოგაძე 
5

 დაღვეულია საქართველოს ფინანსთა მინისტრის 2007 წლის 28 დეკემბერი №1321ბრძანებით 

დამტკიცებული „ავტონომიური რესპუბლიკების ბიუჯეტებისა და ადგილობრივი თვითმმართველი 

ერთეულების ბიუჯეტების დაფინანსებაზე მყოფი ორგანიზაციების ბუღალტრული აღრიცხვის 

შესახებ“  ინსტრუქციის მე-13 მუხლის 32-ე  პუნქტის მოთხოვნები. 

საქმიანობის ფინანსურ შედეგებსა და ფულადი სახსრების მოძრაობას იმ სააღრიცხვო 

პერიოდისთვის, რომელიც დასრულდა მოცემული თარიღით.   

მნიშვნელოვან  საკითხთა ხაზგასმა 
 
საბიუჯეტო რესურსების არაეფქტიანი მართვა 

 ა(ა)იპ  ,,აგროსერვის ცენტრის“ 2014 წლის 1 იანვრის მდგომარეობით 

რიცხული დებიტორული დავალიანებებიდან  შპს ,,M.A.N project Architecture”  

დავალიანება შედგენს   9 360 ლარს, რომელიც  დაფარულია 2014 წლის  3 თებერვალს 

და წარმოდგენილია დაბა ჩაქვში სანერგე მეურნეობის მშენებლობისათვის 725 260 

ლარის ღირებულების სამუშაოების, 7 ერთეული ხარჯთაღრიცხვა, მათ შორის: 

ახალი საწყობის მშენებლობის (ღირებულება 517 286ლარი), არსებული შენობის 

სარემონტო სამუშაოების (ღირებულება 20 507ლარი), ელექტრო-სამონტაჟო 

(ღირებულება 27 373ლარი), გარე საკანალიზაციო (ღირებულება 6 253 ლარი), 

ვიდეომეთვალყურეობის სამუშაოების (ღირებულება 10 289 ლარი), ტერიტორიის 

კეთილმოწყობის (ღირებულება 127 057ლარი) და გარე განათების სამუშაოების 

(ღირებულება 16 495ლარი) ხარჯთაღრიცხვებს. აუდიტის პერიოდში წარმოდგენილი 

მტკიცებულებებით ირკვევა, რომ აღნიშნული ხარჯთაღიცხვებიდან  5 შემთხვევაში 

698 500 ლარის ღირებულების სამუშაოების ხარჯთაღრიცხვები საერთოდ არ იქნა 

გამოყენებული, ხოლო ორ შემთხვევაში 26 760 ლარის ღირებულების სამუშაოების 

ხარჯთაღრიცხვები შეცვლილია. ,,აგროსერვის ცენტრის’’ ინფორმაციით, 

ხარჯთაღრიცხვების გამოუყენებლობის მიზეზია მშენებლობისათვის საჭირო 

არასაკმარისი სახსრები, რის გამოც 2014 წლის 19 მარტს 6  ეთხოვა აჭარის 

ავტონომიური რესპუბლიკის ფინანსთა და ეკონომიკის სამინისტროს, მის ბალანსზე 

რიცხული ანაკრები ლითონის კონსტრუქციის (ანგარი) გადმოცემა. აღნიშნული 

ანგარის უსასყიდლოდ, არსებობის ვადით სარგებლობაში გადმოცემა 

განხორციელდა 2014 წლის 26 მარტს. უნდა აღინიშნოს რომ ,,აგროსერვის ცენტრის’’ 

მიერ პროექტის შესყიდვის  სავარაუდო ღირებულების განსაზღვრის დროს 7  

ცნობილი იყო  მშენებლობის სავარაუდო ღირებულება - 500 000 ლარი8. შესაბამისად 

ა(ა)იპ  ,,აგროსერვის ცენტრის“  მიერ გამოუყენებელი საპროექტო დოკუმენტაციის 

შედგენისათვის  ხარჯების გაწევა  საბიუჯეტო სახსრების  არაეფექტიან განკარგვაზე  

მიუთითებს. 

 

 

 
                                                           
6
 წერილი N01-07/35 

7
 2013 წლის დეკემბერი SPA 130027647 

8
 აგრისერვის ცენტრის ცნობა ანგარის ფასის განსაზღვრის შესახებ 



აუდიტის დეპარტამენტი აჭარის ავტონომიურ რესპუბლიკაში 

 აუდიტის ანგარიში 

 

Page | 7  
 

საბიუჯეტო რესურსების არაეკონომიური განკარგვა 

 

 დაბა ჩაქვის ციტრუსოვანთა სანერგე მეურნეობის ტერიტორიაზე მდებარე 

არსებული შენობა-ნაგებობის გადახურვის და გარე საკანალიზაციო სისტემის 

მოწყობის სამუშაოების შესყიდვასთან დაკავშირებით, ა(ა)იპ ,,აგროსერვის 

ცენტრის“ მიერ 2014 წლის 15 აგვისტოს გამოცხადებულ გამარტივებულ 

ელექტრონულ ტენდერში 9  გამარჯვებულ პრეტენდენტ შპს ,,უნივერსალი“-სთან 

2014 წლის 29 აგვისტოს გაფორმებულია N03-10/264 ხელშეკრულება,  13 999 ლარის 

ღირებულების სამუშაოების შესრულებაზე, სადაც   შენობის  არსებული სახურავის 

დაშლისა და ახალი სახურავის მოწყობის  სამუშაოები შეადგენს 10 788 ლარს, ხოლო 

გარე საკანალიზაციო სამუშაოები 3 209 ლარს. მიმწოდებლის მიერ სამუშაოები 

დასრულებულია და გადახდილია სახელშეკრულებო ღირებულება. წარმოდგენილი 

დოკუმენტებით ირკვევა, რომ აღნიშნული შენობის მშენებლობა 

განხორციელებულია 2013 წელს 10  და სახურავის მოწყობის სამუშაოებისათვის 

გახარჯული იყო 8 737 ლარი. აქვე უნდა აღინიშნოს, რომ შენობის სახურავის 

დაშლის შედეგად არსებული მასალები (155 კვ.მ ხის მასალა და მეტალო კრამიტი) 

არ არის ასახული 2014 წლის ფინანსურ ანგარიშგებაში 11 . შესაბამისად, ა(ა)იპ  

,,აგროსერვის ცენტრის“  მიერ  ერთი და იგივე შენობის სახურავის მოწყობისათვის 

ორჯერ 8 737 ლარის ხარჯების გაწევა, საბიუჯეტო სახსრების  არაეკონომიკურ 

განკარგვაზე  მიუთითებს. 
 

ავტოსატრანსპორტო საშუალების შესყიდვა     

 ა(ა)იპ ,,აგროსერვის ცენტრის“ მიერ 2014 წლის 10 დეკემბერს 

გამოცხადებულია გამარტივებული ელექტრონული ტენდერი12 მეორადი მოხმარების 

სატვირთო ავტომანქანის შესყიდვასთან დაკავშირებით, სადაც მონაწილეობას 

ღებულობდა ერთი პრეტენდენტი შპს ,,ბითი ტრანსი“13, სატენდერო დოკუმენტაციის 

მიხედვით პრეტენდენტს სხვა ინფორმაციებთან ერთად სატენდერო წინადადებაში 

უნდა წარედგინა მისაწოდებელი სატვირთო მანქანის ფოტოსურათები (ასეთის 

არსებობის შემთხვევაში), რომელიც იძლევა შესაძლებლობას ავტომანქანის შიდა და 

                                                           
9
 SPA 140019490 

10
 SPA 130008120- შპს ,, გილმარი 2’’, ხელშეკრულება N01-26/103, 

11
 დარღვეულია საქართველოს ფინანსთა მინისტრის 2007 წლის 28 დეკემბერი №1321ბრძანებით 

დამტკიცებული „ავტონომიური რესპუბლიკების ბიუჯეტებისა და ადგილობრივი თვითმმართველი 

ერთეულების ბიუჯეტების დაფინანსებაზე მყოფი ორგანიზაციების ბუღალტრული აღრიცხვის 

შესახებ“  ინსტრუქციის მე-20 მუხლის მე-4 პუნქტის მოთხოვნები. 
12

 SPA 140029011 
13

 შპს ,,ბითი ტრანსი’’ მეწარმეთა და არასამეწარმეო (არაკომერციულ) იურიდიულ პირთა რეესტრში 

რეგისტრირებულია ტენდრის გამოცხადების შემდეგ 2014 წლის 12 დეკემბერს. 

გარე ვიზუალური მდგომარეობის შეფასებისათვის. მიუხედავად იმისა, რომ 

პრეტენდენტს სატვირთო მანქანის სურათები არა აქვს წარმოდგენილი14 სატენდერო 

წინადადების განხილვის ეტაპზე15, სატენდერო კომისიას არ უმსჯელია აღნიშნულ 

საკითხზე, 2014 წლის 17 დეკემბერს  (ოქმი N3) აღიარებული იქნა გამარჯვებულად16 

და 2014 წლის 23 დეკემბერს გაუფორმდა N03-10/393 ხელშეკრულება 61 444 ლარის 

ღირებულების მეორადი ავტომანქანის მიწოდებასთან დაკავშირებით. აუდიტის 

პერიოდში მიღებული მტკიცებულებებით 17  ირკვევა, რომ მიმწოდებლის მიერ 

ავტომანქანის ფაქტობრივად შეძენის დროს (2014 წლის 25 დეკემბერი) 

სარეალიზაციო ღირებულება შეადგენდა 25 900 ამერიკულ დოლარს, რაც ეროვნული 

ბანკის კურსით ეროვნულ ვალუტაში შეადგენს (გაცვლითი კურსი 1,89) 48 951 ლარს,  

ცენტრის მიერ გადახდილ ფასთან მიმართებაში  20,3 %-ით,  12 493 ლარით ნაკლებს. 

შესაბამისად აღნიშნული ავტოსატრანსპორტო საშუალების შეძენასთან 

დაკავშირებით წარმოდგენილი დოკუმენტაციით, გადახდილ ფასსა და რეალურად 

გადახდილ ფასს შორის სხვაობა მაღალი რისკის შემცველია.     
 

შესყიდვების მართვის ხარვეზები  

 ,,აგროსერვის ცენტრის’’ სარგებლობაში არსებული ანგარის (ანაკრები 

ლითონის კონსტრუქცია) დემონტაჟის, აღნიშნული ანგარის ქობულეთის 

მუნიციპალიტეტში მდებარე ა(ა)იპ ,,აგროსერვის ცენტრის’’ ტერიტორიაზე 

ტრანსპორტირებისა და ადგილზე მონტაჟის სამუშაოებთან დაკავშირებით, 2014 

წლის 8 დეკემბერს გაფორმებულია ხელშეკრულება18 შპს ,,ENERGO22-თან”, 241 643 

ლარის ღირებულების სამუშაოების შესრულებაზე. სატენდერო წინადადების და  

ხელშეკრულების მიხედვით, იმ შემთხვევაში თუ სამუშაოების დასრულება არ 

ესწრება 2014 წლის 20 დეკემბრამდე, მაშინ მიმწოდებელი ვალდებულია 

ხელშეკრულების ღირებულების ფარგლებში, ამ დროისათვის აუთვისებელ თანხაზე, 

არაუგვიანეს 2014 წლის 20 დეკემბრისა, წარმოადგინოს საავანსო გადახდის საბანკო 

გარანტია, რის შემდეგაც განხორციელდება საავანსო ანგარიშსწორება. 

წარმოდგენილი დოკუმენტებით ირკვევა, რომ მიმწოდებლის მიერ ხელშეკრულებით 

გათვალისწინებულ ვადაში (2014 წლის 20 დეკემბერი) არა აქვს სამუშაოები 

შესრულებული, ხოლო საავანსო გადახდის საბანკო გარანტია გაცემულია 2014 წლის 

                                                           
14

 არ არის ატვირთული ელექტრონულ სისტემაში სატენდერო წინადადებასთან ერთად 
15

 2014 წლის 17 დეკემბრის N2 სხდომის ოქმი 
16

 2014 წლის 17 დეკემბერს  ოქმი N3 
17

 გარე დადასტურება - წერილი N01.03 თარიღი 02.03.2015წ.; გამოკითხვის ოქმი 02.03.2015წ.; გარე 

დადასტურებასთან დაკავშირებით დამატებით წარმოდგენილი ინფორმაცია, წერილი N02.03 თარიღი 

19.03.2015წ. 
18

 SPA 140026342 

29 დეკემბერს19. აქვე უნდა აღინიშნოს, რომ ხელშეკრულების პირობებით სამუშაოები 

უნდა დასრულებულიყო ხელშეკრულების გაფორმებიდაბ 60 კალენდარული დღის 

განმავლობაში, 2015 წლის 8 თებერვლამდე, თუმცა აღნიშნულ პერიოდში 

დასრულებულია სამუშაოების მხოლოდ 33%, ღირებულებით 79 772 ლარი. 

შესაბამისად, ა(ა)იპ ,,აგროსერვის ცენტრის“ მიერ ხელშეკრულების პირობების 

დარღვევით, საბანკო გარანტიის დაგვიანებით წარმოდგენის პირობებში, 241 643 

ლარის ავანსად გადახდა, შესყიდვების მართვასთან დაკავშირებულ ხარვეზებზე 

მიუთითებს. 

 

 ა(ა)იპ ,,აგროსერვის ცენტრმა“ გამოაცხადა გამარტივებული 

ელექტრონული ტენდერი 20  ხულოს, შუახევისა და ქედის მუნიციპალიტეტების 

ტერიტორიაზე სარწყავი სისტემების მოწყობის სამუშაოებთან დაკავშირებით. 

შესყიდვის სავარაუდო ღირებულებით 9 150  ლარი.  სატენდრო  დოკუმენტაციაში არ 

არის მითითებული ცალკეული მუნიციპალიტეტების 21  მიხედვით რომელ თემში 

ან/და რა ადგილზე  უნდა განახორციელოს პრეტენდენტმა სამუშაოები, თუმცა 

შემსყიდველისათვის ცნობილი იყო შესასრულებელი სამუშაოების ტერიტორიული 

მდებარეობა22 (სოფელი, ადგილი, მიწის ფართობი), ტენდერში მონაწილეობდა ერთი 

პრეტენდენტი შპს ,,პროფესიონალი 10“, რომელიც გამოვლინდა გამარჯვებულად და 

9 100 ლარის სამუშაოებზე გაუფორმდა ხელშეკრულება 23 , თუმცა როგორც 

ხელშეკრულებაში, ასევე შემდგომში წარმოდგენილ სამუშაოების შესრულების 

აქტებში (ფორმა N2) არ არის მითითებული შესასრულებელი/შესრულებული 

სამუშაოების ადგილი 24 , რაც შეიძლება პრეტენდენტთა სავარაუდო შეზღუდვის 

გარემოებას წარმოადგენდეს, რაც ზღუდავს სახელმწიფო შესყიდვების მიზნების 

მიღწევის შესაძლებლობას. 
 

 ა(ა)იპ,,აგროსერვის ცენტრმა’’ გამოაცხადა გამარტივებული ელექტრონული 

ტენდერი 25  ქვანახშირზე მომუშავე წყლის გამათბობელი საქვაბის შესყიდვის 

მიზნით, სავარუდო ღირებულებით  10 000 ლარი, სადაც მონაწილეობდა ერთი 

პრეტენდენტი რომელიც გამოცხადდა გამარჯებულად და გაუფორმდა შესაბამისი 

                                                           
19

 საბანკო გარანტია N2268-12/14 
20

 SPA 140004006 
21

 ადგილობრივი თვითმმართველობის კოდექსი მუხლი 2/2.  თვითმმართველი ერთეული არის 

მუნიციპალიტეტი. მუნიციპალიტეტი დამოუკიდებელი საჯარო სამართლის იურიდიული პირია. 
22

 2013 წელში იყო შერჩეული  სადემონსტრაციო ნაკვეთები - შესარჩევი კომისიის ოქმი N2,2 და N3,1 -

04/10/2013 წელი. 
23

 ხელშეკრულება N02-10/71- 16/02/2014წ-ღირებულება  9 100 ლარი. 
24

 მითითებულია მხოლოდ მუნიციპალიტეტის ტერიტორია. 
25

 SPA 140015023 ხელშკრულება 

ხელშეკრულება26.სატენდერო დოკუმენტაციით, შემსყიდველის მიერ მოთხოვნილი 

იქნა საქვაბე დანადგარის კონკრეტული მოცულობითი პარამეტრები და წონა 600-

დან - 640-მდე კგ. რომელმაც უნდა უზრუნველყოს 480 კვ.მ სათბურის გათბობა, 

თუმცა უნდა აღინიშნოს, რომ ზემოაღნიშნული პარამეტრის მითითება შესაძლოა 

პრეტენდენტთა სავარაუდო შეზღუდვის გარემოებას წარმოადგენდეს, რაც ზღუდავს 

სახელმწიფო შესყიდვების მიზნების მიღწევის შესაძლებლობას. 

 

 სსიპ ,,ლაბორატორიული კვლევითი ცენტრის“ მიერ  2014 წლის 9 

დეკემბერს გამოცხადებულია გამარტივებული ელექტრონული ტენდერი 27  ერთი 

ერთეული თერმოსტატის შესყიდვასთან დაკავშირებით. შესყიდვის სავარაუდო 

ღირებულება შეადგენს 7 900 ლარს.  ვაჭრობაში მონაწილეობდა ორი პრეტენდენტი 

(შპს ,,მეგა+“და შპს „ნათელი სახლი“), რომლებსაც სავაჭრო ფასად დაფიქსირებული 

აქვთ  7 900 ლარი. ვაჭრობის სამივე რაუნდში პრეტენდენტების მიერ ფასი არ იქნა 

შემცირებული და საბოლოოდ ორივე პრეტენდენტის მიერ დაფიქსირებულია 

სატენდერო ფასი 7 900 ლარი,   იმ მოტივით, რომ პირველი შემოთავაზება აღნიშნულ 

თანხაზე გააჩნდა შპს ,,ნათელ სახლს“, ცენტრის სატენდერო კომისიის მიერ 

გამარჯვებულად აღიარებულია შპს ,,ნათელი სახლი“ და 2014 წლის 22 დეკემბერს 

გაფორმებულია სახელმწიფო შესყიდვების შესახებ N01-57/171 ხელშეკრულება. 2014 

წლის 25 დეკემბერს (ხელშეკრულების გაფორმებიდან 3 დღის შემდეგ) სატენდერო 

კომისიის მიერ განხილულია მისაწოდებელი საქონლის ტექნიკური პარამეტრები და 

დადგენილია, რომ შეიცვალოს მისაწოდებელი აქტივის  მწარმოებელი ფირმა და 

მოდელი, რადგან ხელშეკრულების დადებისას დაშვებული იქნა ტექნიკური 

შეცდომა, მიმწოდებლის მიერ შემოთავაზებული მოდელი და მწარმოებელი ფირმა 

საერთოდ არ არსებობს. აღნიშნული ოქმის საფუძველზე 2014 წლის 25 დეკემბერს 

გაფორმებულია (N1)  შეთანხმება, ხელშეკრულებაში მითითებული მწარმოებელი 

ფირმა OOO ,,PARTNIOR”-ი შეიცვალა ЗАО инсовт მოდელით, ხოლო მოდელი  QKA-

92MT,  შეიცვალა TBL-K მოდელით.  აქვე უნდა აღინიშნოს, რომ ცვლილების შემდეგ 

მითითებული მწარმოებელი ფირმა და მოდელი იდენტურია მეორე პრეტენდენტის 

შპს ,,მეგა+“-ის მიერ წარმოდგენილ პარამეტრებთან. აღნიშნული გარემოება 

პრეტენდენტთა არასწორ შერჩევასა და შესყიდვების მართვისათან დაკავშირებულ 

ხარვეზებზე მიუთითებს. 

 

 

 

 

                                                           
26

 N03-10/190 25.06.2014წ. ღირებულებით 9200 ლარი. 
27

 SPA 140028857 

    ბიუჯეტის შედგენა -შესრულება 

    ხარჯები 

 აჭარის ავტონომიური რესპუბლიკის სოფლის მეურნეობის სამინისტროს 

აპარატის  2014 წლის დაზუსტებული ბიუჯეტით, გათვალისწინებულია   4 043 290 

ლარის საკასო  ხარჯის გაწევა. ფაქტობრივად გაწული საკასო ხარჯი შეადგენს                                       

4 015 592 ლარს (გეგმის 99,31%). ცალკეული კლასიფიკაციის მუხლების მიხედვით 

გაწეული საკასო ხარჯები შემდეგია:  

 შრომის ანაზღაურება - 1 036 041 ლარი (გეგმის 100%), მათ შორის 

თანამდებობრივი სარგო 602 930 ლარი, პრემია 433 111  ლარი, რაც თანამდებობრივი 

სარგოს 71,83 %-ს შეადგენს. სამინისტროს აპარატში პრემიების გაცემა ხდებოდა 

თითოეულ თანამშრომელზე რიგ შემთხვევებში თვეში საშუალოდ თანამდებობრივი 

სარგოს 50%-ის ოდენობით, ხოლო  ყოველკვარტალურად, თანამდებობრივი სარგოს 

100%-ის ოდენობით.  

 საქონელი და მომსახურება - 177 213  ლარი  (გეგმის 88.33 %), მათ 

შორის შტატგარეშე მომუშავეთა ანაზღაურება - 22 778 ლარი, მივლინება - 23 581  

ლარი, ოფისის ხარჯები - 52 357 ლარი, ტრნასპორტისა და ტექნიკის მოვლა-შენახვის 

ხარჯები -60 282   ლარი, სხვა დანარჩენი საქონელი და მომსახურება - 10 145 ლარი.  

 სოციალური უზრუნველყოფა - 8 869 ლარი (გეგმის 99.79 %). 

აღნიშნული მუხლით  დაფინანსებულია სამინისტროს აპარატის თანამშრომლის  

შრომისუუნარობის  ხარჯები.  

არაფინანსური აქტივების ცვლილება  

დაზუსტებული ბიუჯეტით  გათვალიწინებული იყო  12 500 ლარის საკასო 

ხარჯის გაწევა. ფაქტობრივად გაწეული საკასო ხარჯი შეადგენს  11 190 ლარს,  ანუ 

დაზუსტებულ ბიუჯეტთან შედარებით 1 310 ლარით ნაკლებს, რაც გამოწვეულია 

ტენდერის შედეგად პრეტენდენტების მიერ  ფასების შემცირებით.  

გაწეული ხარჯების  საკასო შესრულების პროპორცია 

 

     თანამდებობრივი სარგო 

15% 

     პრემია  11% 

   შტატგარეშე მომუშავეთა 

ანაზღაურება 1% 

     მივლინებები  1% 

     ოფისის ხარჯები   1% 

წარმომადგენლობითი 

ხარჯი 0% 

          ტრანსპორტის, 

ტექნიკისა და იარაღის 

ექსპლუატაციისა  და  

მოვლა-შენახვის ხარჯები  

1% 

სხვა დანარჩენი საქონელი 

და მომსახურება 0% 

 დამქირავებლის მიერ 

გაწეული სოციალური 

დახმარება  0% 

სხვა მიმდინარე ხარჯები 

18% 

სხვა კაპიტალური ხარჯები 

52% 

მოთხოვნები 

 

სამინისტროს საბალანსო მონაცემებით, 2014 წლის 1 იანვრის მდგომარეობით 

ირიცხება 18 449 ლარის მოთხოვნები, რომელიც შემცირებულია მხოლოდ 35 ლარით 

და 2014 წლის 31 დეკემბრის მდგომარეობით კვლავ ირიცხება 18 414 ლარი. მათ 

შორის შპს ,,არმა-კაპიტალის’’ დავალიანება შეადგენს 18 000 ლარს, რომელიც 

წარმოშობილია 2012 წლის 15 ივნისიდან, მისაწოდებელი ხილის საშრობი აპარატის 

ღირებულების ავანსად გადახდით. აღნიშნულთან დაკავშირებით მიმდინარეობს 

სააღსრულებლო წარმოება. 

   

ვალდებულებები 
 

სამინისტროს საბალანსო მონაცემებით, 2014 წლის 1 იანვრის მდგომარეობით           

ირიცხება 3 517 ლარის ვალდებულებები, რომელიც წარმოშობილია 2013 წლის 

დეკემბრის თვეში გაწეული კომუნალური ხარჯების გადაუხდელობით. აღნიშნული 

დავალიანება დაფარულია 2014 წლის იანვრის თვეში.  

 

      აუდიტის გასაჩივრების წესი 

           საქართველოს მოქმედი კანონმდებლობის თანახმად, აუდიტის ანგარიში 

ჩაბარებიდან 20 დღის ვადაში შეიძლება გასაჩივრდეს მხოლოდ საქართველოს 

სახელმწიფო აუდიტის სამსახურში. 

 

 

 

უფროსი აუდიტორი/ჯგუფის ხელმძღვანელი/                                   გურამ დუმბაძე 

უფროსი აუდიტორი/ჯგუფის წევრი/                                                     ნადიმ ბოლქვაძე 

 

24.03.2015წ. 

